
                        Bersyukur saya ke hadrat illahi  kerana  dengan limpah kurnianya, dapat saya menyiapkan tugasan ini. Jutaan terima kasih ditujukan khas buat pensyarah kami iaitu En Manas Bin Lehan kerana tidak jemu-jemu mencurahkan ilmunya . Beliau amat berdedikasi dalam kerjanya. Tidak lupa juga kepada rakan sekuliah  yang banyak  memberikan idea dan pandangan dalam  menyiapkan tugasan ini .  

                        Pertama sekali, setelah diberitahu oleh pensyarah bahawa kami  perlu mengadakan tugasan  iaitu  Bahan Bantu Mengajar berbentuk E-Book, saya berasa sedikit gementar kerana khuatir tidak dapat memenuhi apa yang dikehendaki oleh pensyarah. Tambahan  pula, tugasan di semester  keempat   agak lebih sukar berbanding semester pertama, kedua dan ketiga. Walaubagaimanapun, dengan bimbingan pensyarah dan  pengalaman pada  semester sebelumnya, sedikit sebanyak membantu saya membuat tugasan ini.
                         Benarlah kata orang dahulu kala, jika buat anda akan faham. Dengan penerangan  tentang tugasan projek membuat “ E-Book”, saya mendapat sedikit gambaran bagaimana membuatnya. Sebelum ini, secara jujurnya, saya  pernah mendengar perkataan “E-Book” tetapi tidak tahu apa itu E-Book”. Saya  juga tidak ambil tahu mengenainya. Sehinggalah kini, saya berasa amat bersyukur dan beruntung sekali kerana diberi peluang mengikuti Program Pensiswazahan Guru dan belajar pula tentang Teknologi Pengajaran Dan Pembelajaran. Saya  menyedari bahawa sebagai seorang guru, saya perlu mengetahui dan peka tentang teknologi, khususnya yang berkaitan dengan bidang pendidikan.

                         Menyentuh tentang bagaimana membuat E-Book, ianya merupakan pengalaman baharu bagi saya. Pertama sekali, saya perlu merancang apakah tajuk pengajaran yang hendak saya laksanakan. Setelah   berfikir panjang, saya mengambil keputusan untuk membuat tajuk “ Menjaga Kebersihan Diri”. Jadi, gambar foto yang sesuai diambil ialah alatan menjaga kebersihan diri. Saya mula mengutip barang-barang tersebut yang terdapat di dalam  rumah. Setelah foto berjaya diambil, di sini  saya mengalami sedikit masalah bagaimana memasukkan gambar ke dalam “laptop”. Mujurlah saya ada anak yang dapat membantu. Melaluinya, saya belajar cara-cara memasukkan gambar. Untuk membuat E-Book, saya  menggunakan teknik cuba jaya. Berpandukan nota yang ditulis semasa kuliah yang lepas, saya mencuba berulang kali membuat E-Book. Seingat saya, hampir 15 kali  mencuba, akhirnya  berjaya. Apabila kita ada pengetahuan, benda yang sukar akan menjadi senang. Itulah yang terjadi kepada saya. 
                        Walaupun E-Book tidak dapat dipegang, namun ianya amat bersesuaian dengan zaman Sains Dan Teknologi ini. Ramai orang sibuk mencari duit, sehingga terlupa atau tidak sempat ke kedai buku. Jadi, penggunaan E-Book amat mudah, penggunaannya melalui “online” sahaja. Bahkan, “design“ yang menarik dapat dihasilkan   semasa mereka cipta E-Book. Selain itu, kita tidak perlu menyelak helaian kertas untuk mencari muka surat, cuma perlu  “click” sahaja. Dengan pantas, akan terteralah muka surat yang dicari pada skrin perisian yang digunakan. Ini juga dapat menjimatkan masa kita. Sekarang, jika orang bercerita mengenai E-Book, bolehlah saya mendongak kepala sedikit. Pengetahuan tentang membuat E-Book bolehlah digunakan untuk mencipta E-Book sendiri untuk kegunaan dalam aktiviti pengajaran dan pembelajaran di sekolah. 

                        Merancang dan membina pengajaran slot tidak menimbulkan masalah kepada saya. Walaupun begitu, untuk menghasilkan rancangan pengajaran bersama E-Book  mengambil masa yang agak lama. Namun, berkat kesabaran, tugasan ini berjaya juga disiapkan.

                Daripada segi masa pula,  adalah mencukupi untuk menyelesaikan segala tugasan yang diberikan. Namun, terdapat beberapa kekangan masalah seperti tugasan utama  sebagai  seorang  guru  dan sebagai  seorang  ibu  di  rumah. Kesedaran dalam diri sendiri betapa pentingnya pengurusan masa, perbincangan bersama pensyarah dan juga rakan-rakan  dapat menyelesaikan tugasan mengikut jangka masa yang telah ditetapkan . Justeru itu, panduan dan motivasi yang telah diberikan oleh pensyarah serta dorongan daripada rakan-rakan dapat membantu mengatasi masalah yang akan datang.

                       Tunjuk ajar serta pengalaman yang diperoleh sepanjang menimba ilmu  Teknologi Pengajaran Dan Pembelajaran ini ,   akan diaplikasikan demi kebaikan murid-murid. Sehubungan itu, saya perlu banyak menimba ilmu dan tidak  perlu jemu untuk merujuk kepada pensyarah mengenai masalah yang timbul. 

